
مۆدەی������ەك لە تەس������ریحەیەكی جوان و رێك، 
كە نەخشێكی شیاوی بۆ دەكرێ و لەگەڵ 
دانانی س������تایلێكی تێك ئاڵۆز و كراوە بۆ 
نێوان تاڵەكان، ئەم شێوازە لە شێوازەكانی 
قژی بەس������تراوە و لە نزیك������ەوە كاری 
تێكەئاڵۆزی بۆ ك������راوە، لەگەڵ دانانی 
تەوقەیەك������ی بچووك بۆ ئ������ەوەی تەڵە 
قژەكان لە یەكتر گرێ بدەن، لە پێشەوە 
بە شێوەیەكی سەرح دەردەكەوێ و لە 
دواوەش دیمەنێكی بەستراوە و ئاڵۆزە، 
تەسریحێكی  ببێتە  وادەكات  ئەمەش 
ش������یاو بۆ ئەوەی مۆدەیەكی جوانی 
لێ������وە دەربچ������ێ، لەم تەسریحەش������دا 
رۆڵ  س������تایلەكە  نەخش������ەی  شێوەی 

دەبینێ و لەگ������ەڵ ئەوەی هەر خانمێك 
بۆی هەیە جۆرە شێوازێك هەڵبژێرێت.

تەسریحەی خاو و 
ئاڵۆز لە ستایلێكی قژ

نەخش بۆ نینۆكەكان هەنگاوێك بۆ جوانی

هەرچەن������دە خانمانی كورد گرنگییەكی 
ئەوتۆ بە نەخش������ی نینۆك������ەكان نادەن، 
بەڵام ئەمەش بەهۆی ئەو مۆدەی كەلە 
كوردستاندا بەدی دەكرێ، رێژەیەكی كەم 
لە خانم������ان كاری نەخش بۆ نینۆكەكان 

ئەنجام دەدەن، كەچی لەگەڵ ئەوەش������دا 
جوانییەكی گەورە و شایس������تەی هەیە 
بۆ ئەوەی مۆدەیەكی كراوە و ناس������ك بن 
دانانی  دەستی خانمان،  رازاندنەوەی  لە 
نەخش بۆ نینۆكەكان دەبێتە رێگەیەك بۆ 

دانانی لایەنێكی جوانی لە جەستەدا.
دانانی نەخشەكان بۆ نینۆك، مۆدەیەكی 
تازە دەبێ لە جوانی پەنجەكانی دەست، 
تەنانەت هەر بۆیەك بۆ پەنجەكان لەگەڵ 
نەخشەكان دەگونجێ و ئەمەش وادەكات 
بە جوانترین ش������ێواز مۆدەی نەخشەكان 
ك������راوە و رازاوە بێ، نەخش������ەكانیش بە 
پێ خواس������تی خانمەكە خ������ۆی دەبێ 
كە چ ج������ۆرە نەخش������ێك هەڵبژێری بۆ 
پەنجەكانی، لە رێگەی ئەو لایەنەش������دا 
دەك������رێ پەنجەكان بەچەندین نەخش������ی 

جوان رازاوە وجوان بكرێن.

لیوەكانت.....

كردنی  ڕەن������گ  ب������ۆ 
لێوەكان������ت بە جوانترین 
ئاسان  و  نوێ  شێوازی 
ئەم حەوت خاڵە پەیڕەو 

بكە.
پێداویستیەكان )فڵچەی 
دان، لماعی لێو قەڵەمی 
نگی  )ڕە و ا ر س������و ، لیو

خوازراوت(،پاودەر
هەنگاوەكان:

ددان  بەفڵچ������ەی   -1
توێژاڵی مردووی لێوت 
لابەرە )پێستی مردووی 

لێو(
لەماع  بە  لێوەكانت   -2

تەڕبكە.
3- لەو كریم ئەساسەی 
یان پاودەرەی كەبەكاری 
دێنیت بە فڵچە كەمێك 

بدە لە لێوت.
4- پێنج خاڵ لەس������ەر 
لێوەكانت بكە هەر وەك 

لە وێنەكەدا دیارە. 
لــــێــــوەكان������ت   -5
سنووردار بكە بە قەڵەم 

لێو.
6- بەفڵچە سوراوەكەت 
لە لێ������وت بدە بۆئەوەی 
لێوتدا  ب������ە  بەجوان������ی 

بڵاوبێتەوە. 
7- دەسڕێكی كلینیكس 
بخەرە نێوان لێوەكانت و 
یەك جار دەمت دابخە.

8- لە كۆتاییدا كەمێك 
ڕوومەتەی  س������ەر  لەو 
كە ب������ە كاری دەهێنیت 
لێوەكانت،  ل������ە  بی������دە 
ئەمەش یارمەتیت دەدا 
 )maek up( ك������ە
بۆماوەیەكی درێژخایەن 

بمێنێتەوە. 

داواكاری كەسەكە دەبێ.
یەكێك لە لایەنە جوانەكانی خەنە ئەوەیە كاتێك 
لە دەس������ت دەدرێ و دەبێتە نەخشێكی جوان، كە 
بە نەخش������ی خەنە ناسراوە، لێرەدا خانمان دەكرێ 
ب������ە چەندین جۆر خەنە بەكاربهێنن، لەم رێگەیە 
دەكرێ نەخش������ە جوانەكان بۆ دەستەكان دابنێن و 
لە كاتێكدا رەنگی خەنەش لەگەڵ رەنگی پێست 

نزیكە و بەمەش جوانییەكی گەورە دەبەخشێ.

روخسارت سپی و 
ناسك بكە 

خانمان پێویستە رووخس������اریان بە جوانترین شێواز دەربكەوێ و 
چونكە جوانی زیاتر لە رووخس������اردا كۆدەبێتەوە، ئەمەش یەكێكە 
لە رێگە س������ادەكان كە ئەنجامێكی گەورەی دەبێ بۆ جوانبوونی 

رووخسارت كە بە رێگەیەكی ئاسانەوە دەست دەكەوێ.
كەرەستەكان 

- ئ������اوی گوڵ، كە لە كوردس������تاندا هەیە بەرهەم������ی بیانی یان 
خۆمان������ە، ئاوی گوڵی ئامادەكراو، یان گوڵێكی پاك بهێنە و لەناو 
هەندێ������ك ئاوی پاكی دابنێ بۆ ماوەی نی������و كاتژمێر، لێرەدا ئاوی 

گوڵمان دەست دەكەوێ.
- نیشاستە )بەڵام دەبێ پاك و تازە بێ(

 چۆنیەتی ئامادەكردنی گیراوەكە
 سەرەتا سەرەتا دێن بە تێكەڵ كردنی هەر یەك لە ئاوی گوڵ و نیشاستەكە 

بە ش������ێوەیەكی هێواش و نەرم، تا دەبێتە گیراوەیەكی ش������لە و دوای ئەوەی 
هەموو پێداویس������تیەكان تێكەڵ دەكرێت، دەخرێتە س������ەر روخسار، دەبێ گشت 

لایەنەكانی رووخسارت بە شلەكە بێ و جگە لە چاوەكان، ئەمەش بە شێوەیەكی 
رۆژانە و بۆ ماوەی )30( خوولەك، خانمان هەست بە گۆڕانكاری دەكەن بە سپی 

بوون و ناسك بوونی پێستی رووخساریان

لاسەر ئێكسسوارێكی 
كوردەواری بۆ خانمان

نەخشەكانی خەنە بۆ جوانكاری و ناسكی دەست

لاس������ەری ك������ۆن وەك جوانكاریەك بۆ 
ئافرەتان، كە ش������ێوەیەكی ناسك لە 
س������وودی  دەكرێ  دەگ������رێ،  خۆ 
لێوە وەربگێرێ لەم س������ەردەمەدا 
بۆ ئ������ەوەی مۆدەی������ەك بێ لە 
جوانكاری بۆ جەستەی خانمان، 
لاس������ەر كە لەگەڵ كڵاوی ئەو 
س������ەردەمە بەكارهات������ووە وەك 
جوانكاری������ەك لەلایەن خانمان 
لە پێش������وودا، و لە لامانی 
كڵاوی خانمان بەس������تراوە 
دا  تەنیش������تیان  ب������ە  و 
وەك  ش������ۆڕبۆتەوە، 
ك������ە  ئێكسس������وارێك 

و  جوان������ی  جێگ������ەی 
لەگەڵ  دەبەخش������ێ،  قەش������ەنگی 

ئەوەی مۆدەی لاسەر نەماوە، بەڵام دەكرێ خانمان 
ئەو مۆدەیە دووبارە وەك مۆدەیەكی كوردی رەسەن 
بەكاریبهێنن و ش������ێوازێكی جوان دەبەخش������ێ بە 
تایبەت كاتێك لەگەڵ جلە كوردییەكان دەپۆشرێ، 
بەهۆی ئەوەی بەش������ێكی سەر بە ئێكسسوارێكی 
كلاس������یك دەناس������ێنێ و ش������ێوازێكی تایبەت لە 

جوانییەكی كوردی رەسەن دەردەكەوێنێت.
رەوەند بەختیار

و  جوان������كاری  ل������ە 
ن������ی  د نكر ا جو خۆ
كە  ك������ورد  خانمانی 
چەندی������ن رێگ������ەی 
ت������ازە  و  كلاس������یك 
بۆ  ب������ەر  دەگرنن������ە 

س������ت  و ر كراوە د ش������ێوازێكی  كردن������ی 
و ناس������ك لە جوانییاندا، ئەم������ەش لە رێگەی 
چەن������د هەنگاوێك بۆ ئەوەی ل������ە مۆدەی تازە 
و كلاسیكدا تێكەڵی دروست بكەن، یەكێك لەو 
ماددانەی ب������ۆ كاری جوانكاری بەكاردەهێنرێ 
بریتییە لە )خەنە(، وەك دیمەنێكی شایس������تە و 
جوان دەكرێ بۆ قژ و دەست بەكاربهێنرێت، خەنە 
چەندین رەنگی جیاوازی هەیە هەر یەكە بە پێ 

بیۆنسی 
باوكی 

دەردەكات!

بۆماوەی چەندین ساڵە باوكی خانمە گۆرانیبێژی ئەمریكی )بیۆنسی( خۆی 
سەرپەرش������تی كارەكانی دەكرد، وەك بەڕێوەبەری كارەكانی بوو، دوای ئەوەی 
بیۆنس������ی هەس������تی بە ناڕەحەتی دەكرد كە باوكی ه������ەردەم لەگەڵیەتی 
لە گش������ت ش������وێن و كاتەكاندا، بۆیە بڕیاری دا باوكی دەربكات لە 
پۆستی بەڕێوەبەری كارەكانی، لەگەڵ ئەوەشدا ئاماژەی بەوە دا، 
كە هەردەم باوكی خۆش������دەوێ، بەڵام ئەو بڕیارەی بە پێویست 
دەزانی و هۆكاری ئەو لادانەی باوكم لە پۆستەكە، بۆ چەند 
هۆكارێك دەگەڕێتەوە كە جێگەی نیگەرانی منن، لەلایەن 
خۆشییەوە ئامادەیی دەربڕی بۆ ئەوەی پێوەندی نێوان 
خۆی و باوكی، وەك باوك و كچێك بن 
نەوەك هونەرمەند و بەڕێوەبەری 
كار، كە پێشتر ئەو هەستە 
لەبیر كراب������وو لەلایەن 
كە  هەردووكی������ان 

باوك و كچن.

دیمەنێكی جوانی سەیرانگای 
سوارە توكا

سروش������تی كوردس������تان بە چەندین دیمەن������ی جوان و 
رازاوە دەردەكەوێ، ئەمەش لە كاتێكدا دەكرێ س������وود 
لەم جوانییەی كوردس������تان وەربگرین بۆ ئەوەی ببێتە 
وڵاتێك������ی گەش������تیاری و لە گش������ت جیهان رەنگ 
بداتەوە، گش������ت پارچەیەكی ئەو كوردستانە رەنگینە، 
بە تایبەت س������ەیرانگەكان كە ئاوێنەی راس������تەقینەی 
سروش������تێكی پاك و سەرچاوەی كانگاكانی ئاوە روون 
و س������افەكانە، لێرەدا باسی سەیرانگەی )سوارە توكا( 
دەكەی������ن، كە دەكەوێتە س������نووری پارێزگاری دهۆك. 
ئەو س������ەیرانگەیە دەكەوێتە س������ەر دۆڵێك������ی نزم، كە 
چواردەورەی بە چیاكانەوەیە، دەكەوێتە س������ەر هەردوو 
بان������ی بەرامبەر یەكتر كە ئەوانی������ش بریتییە لە بانی 
بامەڕنێ و بانی سوارە توكا، هەر چەندە ئەو ناوچەیە 
بچووك������ە، بەڵام بە سروش������تێكی گوڵ و س������ەوزایی 
بەناوبانگە و ئاوێكی سازگاریش لەسەرەوەی بانەكەوە 
بەرەو خوارەوە دیمەنێكی جوان دەردەخات، ئەوەی سەیرە 
لەم س������ەیرانگەیە ئاوێكی ئەوەندە ش������یرین و بەتامی 
هەیە كە هەرگیز لێوەی تێر ناخۆیتەوە، بۆیە س������اڵانە 
چەندەها گەش������تیاری كورد و بیانی س������ەردانی ئەو 

سەیرانگە خنجیلانە دەكەن.

 وەستا رەجەب 
تۆپەكەی

لە رواندز

ئەوەی س������ەردانێكی رواندز بكات، بێگومان ئەو تۆپە گەورەیەی بەرچاو 
دەكەوێ، كە دیمەنێكی ئەو شارۆچكەیەی بۆ خۆیەوە 
راكێش������اوە، مێژووی ئەو تۆپ������ە دەگەڕێتەوە بۆ 
س������ەردەمی پاشای كۆرە، كە دەگەڕێتەوە 
ب������ۆ س������اڵانی 1783 – 1849 
فەرمانڕەوای������ی  ك������ە 
)مەحەمەد 

رواندز(  پاشای 
ك������ە ب������ە پاش������ای كۆر 

ناس������رابوو، ئەم������ەو لەلایەن ئەو 
پاش������ایەوە داوا لە وەستایەكی ئەو شوێنە 

كرابوو بە ناوی )وەس������تا رەج������ەب( كە رەوانەی 
یەكێك لە وڵاتانی دراوس������ێ كرابوو ب������ۆ ئەوەی بتوانێ 

فێری دروس������ت كردنی ت������ۆپ ببێ، دوای گەڕانەوەی وەس������تا 
رەجەب، هەڵدەستی بە دروس������ت كردنی ئەو تۆپە كە چەندین ناوی 
ئایینی و جوانی لەس������ەر دروست كراوە، ئێستاش ئەو تۆپە لە نیوەی 
رێگاكە دانراوە كاتێك س������ەردەكەوی بۆ ن������او رواندز، ناوی رواندز لە 
دوو بەش پێكهاتووە كە بەش������ی یەكەمی )روان(ە كە هۆزێك بوون لەو 

شوێنە بوون، بەشی دووەمیش )دز(ە كە بە مانی قەڵا دێ.

زۆر كەس هەن لە تەمەنێكی زوودا ژیانی هاوسەری پێكدەهێنن، ئەمەش 
بەهۆی ئەو رێككەوتن������ەی بۆی دەگونجێ، كەچی وادیارە پێچەوانەی 
ئەوانەش هەن كە لە تەمەنێكی زۆرەوە ژیانی هاوس������ەری پێكبهێنن، بە 
تایبەت كاتێك مرۆڤ هەست بە هەستی بەرامبەری دەكات و بۆیە ئەگەر 
لە هەر تەمەنێك بێ، ئاس������ایی ك������ە بڕیارێكی لەم جۆرە بدەن، پیاوێكی 
ئەمریكی بە ناوی )قلۆرینست فلنسوای( كە لەم ماوەیە یادی )100( 
س������اڵەی ژیانی كردەوە، بۆیە بەم بۆنەیەوە لەگەڵ خۆشەویستەكەی كە 
ماوەی )28( س������اڵە پێوەندی خۆشەویستیان هەیە، لە بڕیارێكی جواندا 
لەگەڵ )رۆز بۆلاند(ی تەمەن )93( س������اڵ، بۆ ئەوەی ببن بە هاوسەر، 
ئەمەش رەزامەندی هەردووكیانی دەربڕی و بۆیە وەكو لەم وێنەیە دەبینن 
بووك و زاوایەكی خنجیلانە لە تەمەنێكی زۆرەوە ئاهەنگێكی بچووكیان 

سازكرد.

سەرتاشین و ریش تاشین یەكێكن لە كارە سروشتییەكانی پیاو، كە دەبێ خۆیان 
دەرباز بكەن لەم لایەنەوە، هەر یەكەش بەپێی خواس������ت و ش������ێوازێكی تایبەتەوە 
تەس������ریحەیەك یان مۆدەیەك بۆ قژ یان ریش������ی دادەنێ كە چۆن بێ، كەچی 
هەندێ كەس هەن كاری س������ەیر لە كاتی تاشینی یان بۆ دوای تاشین دەكەن، 
بەم������ەش دەبێتە یەكێك لە س������ەیرترین مۆدەكانی قژ و ریش، لەگەڵ ئەوەش������دا 
گەنجان������ی كوردیش ئەو لایەنە وەك مۆدەیەك بەكاردەهێنن و س������وود لە ریش و 
قژیان وەردەگرن بۆ ئەوەی مۆدەیەكی جوان و س������ەیری لێوە دروست بكەن. ئەو 
دوو مۆدەیە دەبن بە حاڵەتێكی جوان بۆ ریش������ێك كە لێ نووس������راوە )2011(، 

سەبارەت بە قژەكەش نەخشێكی سەیری بۆ دانراوە.

بووكی )93( ساڵ و زاوای 
)100( ساڵ

ریش و قژ تابلۆیەك
 بۆ نەخشی سەیر

گشت  لای  ش������تێكە  قەرز 
ك������ەس خۆشەویس������ت نیی������ە، 
تەنانەت بۆ قەرزار و قەرزداریش 
ش������تێكی ناخۆش������ە، زۆر جار 
ل������ە تابلۆكانی س������ەر دوكان و 
نووس������راوە  دەبینن  ب������ازاڕەكان 
بەڵام  مەكە(،  قەرز  )باس������ی 
وادیارە ئ������ەوەی ئەم تابلۆیەی 
توڕەیی  زۆربە  و  هەڵواس������یوە 
تابلۆكەی نووس������یوە كە تیایدا 
نووس������راوە )ئەگەر مێش������كت 
هەیە، باسی قەرز مەكە، ئێرە 
بانك نییە(! ئەمەش یەكێكە لە 

تابلۆ و ئاگادارییە سەیرەكان.

برنادشۆ )گەورە نووسەری ئیرلەندی( دەڵێ: نوكتە بچووكترین بەشی ئەدەبیانە!

- پیاوێ������ك دەچێ لە ب������ازاڕ پانكەیەك دەكرێ، ك������ە )10( منداڵی دەبێ، 
دوای رۆژێك، پانكەكە دەسووتێ و لە كار دەكەوێ، خێزانەكەشی پێدەڵێ : 
پیاوەكە ئەوە چییە ئەو پانكەیە دوو رۆژ ئیشی نەكرد سووتا، ئەویش دەڵێ: 

چۆن ناسووتێ، كە )10( كەس لە ژێرییدا بخەوێ!
***

- دوو كەس لە بەندینخانە دەبن، شەوێكیان رادەكەن و بۆ بەیانی دەگەڕێنەوە بەندینخانە، كاتێك 
هاوڕێكانی لێیان دەپرس������ن بۆ گەڕانەوە، ئەوانیش دەڵێن : ئەوەی دوێنی شەو پرۆڤە بوو، ئەمشەو 

بەڕاستی دەبێ!

یاری پیت ریزكردن
هەوڵبدە ئەو پیتانەی ناو بازنەكان رێكبخەی بۆ ئەوەی ناوی هونەرمەندێكی پیاوی كورد كە لە سوید 

دەژی بۆ دەربچێ.  

 وەڵامی ژمارەی پێشوو )شانەدەر( 

كاوڕ 3/21 - 4/19

گا 4/20 - 5/20

دووانە 5/21 - 6/20

قرژاڵ 6/21 - 7/22

شێر 3/23 - 8/22

گوڵەگەنم 8/23 - 9/22

بەهۆی شیرازە تێكچوونی باری سۆزداریت 
ش������پرزەو پەرێش������انیت، بەڵام هاوس������ەنگی 
لەدەست نەدەیت دەرفەتی سەركەوتن زۆرە و 

بێ ئومێد مەبە لەژیان.

ح������ەزت لەگۆڕانكاریە، بەڵام جارێ كاتی 
ماوە ئ������ارام بگرە تا كات������ی دێ، لەباری 
داراییدا سەركێشی مەكە، چونكە كاتەكە 

گونجاو نییە.

زۆر بەئ������اگا ب������ە، ب������ەوردی و زیرەكی 
چاودێ������ری بارودۆخەكە بكەو خۆت لادە 
لەمەترس������ی و ئەو داوانەی كەناحەزانت 

بۆیان دانایتەوە.

بۆ هێنان������ەدی ئاواتەكانت پێویس������تیەكی 
زۆرت بە هێمنی و ئارامی و هاوسەنگی 
هەیە لەگشت بوارەكانی ژیانت، یارمەتی 
و ه������اوكاری ئازیزانت س������وودی زۆری 

هەیە بۆت.

ه������ەر چەندە كارەكانت بەهێواش������ی دەڕۆن 
بەڕێوە، ب������ەڵام دوو دڵ مەبە، چونكە هیچ 
نیشانەی مەترسی بەدی ناكرێت لەئاسۆی ژیانت 

دا.

كەش������ێكی س������ۆزداری خ������ۆش و دڵفرێن 
بەڕێوەی������ە، لەچەندی������ن لاوە بانگهێش������ت 
دەكرێیت، كاتێكی خۆش بەس������ەر دەبەیت 
لەگەڵ خۆشەویس������تەكانت، دڵت خۆش 

دەبێت لەگەڵ هاوڕێیەكانت.

بۆ زانینی ئاستی مێشك لەماوەی )2( خولەكدا چەند جیاوازییەك لەم دوو وێنەیە بدۆزەوە  جیاوازی وێنە!

ی م ر ەرژۆك

باسی قەرز مەكە !

نوكـــتە

تەرازوو 9/23 - 10/22

دووپشك 10/23 - 11/21

كەوان 11/22 - 12/21

گیسك 12/22 - 1/19

گۆزە 1/20 - 2/18

نەهەنگ 2/19 - 3/20

بۆ زانینی ئاستی زیرەكیت، هەوڵبدە ئەنجامی ئەم شێوە شیكارە بدۆزیتەوە..

 
ئەم چوارگۆشانە بە پیت پڕ بكەرەوە كە لە كۆتایی ناوێكت بۆ دەردەچێت بتوانە لە ماوەی )5( خولەكدا 

ناوەكە بدۆزیتەوە، ئەمەش وەك سوود وەرگرتن لەم ئاسانكاریانەی خوارەوە:
ئاسانكاری

-پیتی خانەكانی )1+3( كۆ بكەیتەوە بە مانای )خواردنێكی كوردەوارییە لە ناو مەشكە ئامادە دەكرێ(
-پیتی خانەكانی )2+3+4( كۆ بكەیتەوە بە مانای )كەرەستەیەك لە دواوەی ئوتۆمبێل دادەنرێ بۆ راكیشانی شت(

-پیتی خانەكانی )4+3( كۆبكەیتەوە بە مانای )پێچەوانەی كەم( 
-پیتی خانەكانی )1+2( كۆ بكەیتەوە بە مانای )كۆی ژمارەكانی 1+2+3+4( 

* وەڵامی ژمارەی پێشوو وشەی )ئاكرێ( بوو

لەخۆباییت تووش������ی س������ەر ئێشەی زۆرت 
دڵی خۆشەویس������تەكانت  هەوڵبدە  دەكات، 
رابگری������ت، چونكە ئەوان تەنیا دڵیان بەتۆ 
دەكرێتەوە، بۆیە واز بێنە لە لەخۆبایی بوون.

گۆڕانكاری لەماڵەكەتدا ژیانت ئاسوودەتر 
دەكات، ب������اری دەروونی������ت باش������تر دەبێت، 

دەرفەتی سەركەوتنی باشت هەیە.

بە ناڕەوا خۆشەویس������تەكەت تاوانبار مەكە، 
س������ووچ و گوناه������ی تۆش������ی تێدایە، كات 
گونجاوە بۆ لەیەك گەیشتن، بەڵام هەوڵێكی 

باشی دەوێ بە هیممەتی هەردوو لاتان.

سەركێش������ی و هەڵەش������ەییت كەم بكەرەوە، 
ئاگات لەس������ۆز و تەندروستیت بێت بێ 
بیركردن������ە هیچ كارێ������ك مەكە، بۆئەوەی 

تووش������ی هەڵە نەبیت، چونكە هەوڵی س������ەركەوتن 
كەمە.

خۆشەویستەكەت  كردنی  سەرزەنشت 
لەجێگ������ەی خۆی نەبوو، پێویس������تە 

داوای ل������ێ بوردنی ل������ێ بكەیت، چونكە 
دڵی لێت شكاوە.

خۆشەویستەكەت پێویستی بەدڵنیا كردن هەیە، 
چونكە رێگایەكی دڕكاوی������ات لەپێش ماوە، 
بەڵام مەترسە ئەس������تێرەی بەختان لەگەشانەوە 

دایە، ژیانێكی خۆش چاوەڕێتان دەكات.

بۆ زاخــــاوی مێشك

1- گۆرانییەكی)عەدنان كەریم(ە.
2- سیستەمێكی حكومڕانیە)پ(- وەكو یەكە.

3- خانمە گۆرانی بێژێكی كوردە- سێ پیت لە)خەڵات(.
4- نەخێر)پ(- وەكو یەك������ە- خواردنەوەیەكە+ دوو پیتی 

یەكە.
5-  پزیشكێكی ئەڵمانیە بە دۆزەرەوەی میكرۆب دادەنرێت 
وە خەڵاتی نۆبڵی وەرگرتووە لە بواری وەرگرتووە لە بواری 

پزیشكیدا.
6- جۆرە ماس������یەكە- لە ئۆتۆمبیل دا بی������دۆزەرەوە)پ(- 

سورەتێكی قورئانی پیرۆزە)پ(.
7- ناوی یەكەمی ش������اعیرێكی كۆچ كردووی كوردە –) 

رۆلە()ت(.
8- كورت كراوەی حزبێكی كوردستانیە- شێواز.

9- باڵندەیەكە+ ش������ەڕێك بوو ناپلێون س������ەركەوت بەسەر 
مالیكەكان.

10- دراوێكی بیانیە)پ(- نال)ت(.
11- نووسەرێكی ناوداری فەرەنسی یە+ پیتێك.

1- سەرۆك وەزیرانی پێشووی ئیسرائیل بوو)پ(.
2- پیتێك+ مەش������ق و راهێنانی جەنگی – كورتكراوەی 

ناوێكە.
3- خ������اك)پ(- دوو پی������ت ل������ە بەش������دار- بەش������ێكە لە 

لەش)پ(.
4- یەك������ەم پیتی)پ( بۆ زیاد بكە بە مانای قوژبن دێ- 

ژمارەیەكە بە عەرەبی)پ(- خزمێكە)پ(.
5- سوورەتێكی قورئانی پیرۆزە+ دراوێكی بیانیە – یەكەم 

پیتی)گ( ی بۆ زیاد بكە بە مانای رزیو دێت.
6- سەنەم- دەستەی بەڕێوەبردن- پیتێكی ئینگلزیە.

7- وەكو یەكە- پەرستگای مەسیحیەكانە.
8- دوو پیت لە ئارسنال- ژمارە یەكە- كەناڵكی ناوەخۆیی 

كوردستانە)ت(.
9-  میوەیەكە+ ناوێكی كچانەیە.

10- ناوی یەكەمی ش������اعیرێكی كۆچك������ردووی كوردە- 
ناوێكی كوڕانەیە.

11- شاعیرێكی كۆچكردووی كوردە.

ئاســـــــۆیی: ســـــــتوونی:

- یەكەمین دڵداری لای پیاوان شەرمە،بەڵام لای ئافرەت جورئەتە. )ڤیكتۆر هۆگۆ( 
- مرۆڤی عاقڵ بەتەنیا هەڵە ناكات بەڵكو بواری هەڵەكردن بە كەسانی تریش دەدات. )جرجیل(

- هەركەسێ بزانێت كە نەزانە لەهەموو كەس زاناترە. )سۆقرات(

